
olimlar va hakimlar, shoirlar, turli toifa, kasb-hunar va amal egalari), mifologik
obrazlar (ezgulik, yovuzlik miflari, abadiy tiriklar (o‘lmaydiganlar) obrazi), ishqg-
muhabbat bilan bog‘liq an’anaviy adabiy qahramonlar hamda afsonaviy qahramonlar
obrazi sifatida tasnif qiladi [Xo‘jayev, 2023:7]. N.G'afforovning “Alisher Navoiy
“Xamsa”sida so‘fiylar timsoli” mavzusidagi dissertatsiyasida ham so‘fiylar, tarixiy-
tasavvufiy shaxslar, mohiyatan tasavvuflashgan siymolar, Xoja Bahouddin, Hoja Ahror,
Xoja Muhammad Porso, Xoja Abu Nasr va boshqa ulug’ siymolarning navoiyona
talginlari o‘rganilgan. Olim so‘fiylar timsolini ikkiga: tarixiy hamda ramziy ajratib,
tarixiy siymolarning o‘n ikkitasi “Hayrat ul-abror”da zikr zikr etilishi, ramziy timsollar
esa “Xamsa”ning qolgan dostonlarida uchrashi va bundan obrazlarga pirlik sifatlari aks
etgan payg‘ambarlar, murshid sifatida talqin etilgan tarixiy shaxslar va mohiyatan
so‘fiylashgan siymolar kirishini ta’kidlaydi [G‘afforov, 1999:122].

Alisher Navoiy ijodiyotini, jumladan, tafakkur nahri - “Xamsa”ni yangicha
yondashuv, poetik mezonlarda tadqiq va tahlil qilish ijodkorning badiiy tafakkur
taraqqiyotidagi o‘rnining nechoqli baland ekanligi, ijodining benazir qirralarini
isbotlaydi.

Annotatsiya. Ushbu maqolada Alisher Navoiy asarlarini tushunishda e’tibor berilishi
kerak bo‘lgan o'rinlar, “Xamsa” dostonlari tarkibidagi ayollar obrazining fe’l-atvoriga ko'ra
turlari haqida so‘z boradi. Shuningdek, “Hayrat ul-abror”, “Farhod va Shirin”, “Layli va Majnun”,
“Sab’ai sayyor” dostonida gavdalantirilgan kampir obrazi hamda ularning turlicha talqini,
o0'ziga xos xususiyatlari haqida ilmiy mulohaza yuritilgan.

Kalit so‘zlar: “Xamsa”, “Hayrat ul-abror”, “Farhod va Shirin”, “Layli va Majnun”, “Sab’ai
sayyor”, obraz, kampir obrazi.

Annotation. This article discusses the places that should be paid attention to in
understanding the works of AlisherNavoi, the types of female images in the epic poem “Khamsa”
according to their character. Also, the image of the old woman embodied in the epic poems

” “«

“Khairatul-abror”, “Farhod and Shirin”, “Leyli and Majnun”, “Sab’aisayyor” and scientific
considerations about its different interpretations in the works, its specific features are given.

” o«

Keywords: “Khamsa”, “Khairat ul-abror”, “Farhod and Shirin”, “Leyli and Majnun”,
“Sab’ai sayyor”, image, image of the old woman.

Alisher Navoiyning “Xamsa” dostoni o‘zbek va jahon adabiyotining nodir
durdonalaridan biri sifatida asrlar osha qo‘ldan tushmay o‘qib kelinmoqda. Har bir
davrda o'z giymatini yo‘qotmay, ham diniy, ham dunyoviy, ham didaktik ta’sirini
saqglab kelayotgan hamda avlodlar osha badiiy meros bo‘lib xizmat gilayotgan “Xamsa”
dostonlarini tahlil qilish adabiyotshunoslarni doimo qiziqtirib keladi.

Bizningcha, Navoiy “Xamsa”sini to‘liqroq tushunishda quyidagilarga e’tiborni
garatish zarur: Masalan:

- asarda keltirilgan qahramon nomlarini sharhlash, bilish, tarixiy, an’anaviy
nom bo‘lsa, tanish ham asar mohiyatini anglashda muhim hisoblanadi;

- “Xamsa”da turli afsonalarga ishora qilinuvchi baytlarni aniqlab, ularning
sharhini berish;

- asarda qayd etilgan joy nomlarini, mamlakatlarning joylashgan o‘rni, ayni
kundagi nomi, hududi, ularni qo‘llashda shoirning g‘oyaviy-badiiy niyatini ko‘rsatish;

- “Xamsa” dostonlarida uchraydigan obrazlarni quyidagicha tasniflab, mohiyati,
o‘ziga xosligini anglatish, uqtirib tushuntirish;

a) tarixiy shaxslar obrazlari; b) payg‘ambarlar obrazlari; v) mifologik obrazlar;

g) an’anaviy obrazlar (sevgi-muhabbat, saxiylik, adolat va hokazolar bilan
bog‘liq timsollar);

- “Xamsa” dostonlaridagi voqealar, holatlar: obrazlar, falsafiy tushunchalar,
ayrim istilohlarning majoziy yoki haqiqiy, dunyoviy yoki tasavvufiy ma’nolarini aniq,
asosli va ishonarli tarzda sharhlash;

- “Xamsa”da hayotiy manzaralar ifodasi (inson, uning urf-odatlari, hayot va
tabiatdagi o‘zgarishlar, vogea-hodisalar);

- dostonlarda uchraydigan turli badiiy usul va vositalar (ramzlar, tush
manzaralari, hushdan ketish holatlari);

- “Xamsa”da xalq magqollari, hikmatli so‘zlar tasnifi va shu kabilar [Nazarova
N.2021: 1042].

Alisher Navoiyning “Xamsa” dostonida ayollar obrazi ko‘p o‘rinlarda qayd
etilgan. Navoiy asarlarida ayol obrazining quyidagi xislatlarini ko‘rishimiz mumkin:
mislsiz husn va go‘zallik (jismoniy tomondan); chuqur agl-farosat (aqliy tomondan);
ilm va ma’rifat (madaniy tomondan); davlat va mamlakat ishlarida faol ishtirok
(ijtimoiy tomondan); jang va kurashda bahodirlik (jangovarlik tomonidan) [Yusupova
A.2023:192].

“Xamsa” dostonlaridagi obrazlar bo‘yicha bugungi tahlilimiz markazidagi mavzu
“kampir” obrazi va uning asardagi o‘rni hisoblanadi.

“Xamsa” tarkibidagi “Hayrat ul-abror” dostonining 3-maqolati “Salotin” bobida
“Shohi Goziy haqida hikoya” keltiriladi. Bunda “zol-kampir” obrazi adolatli shoh bilan
da’volashuvchi, jangda halok bo‘lgan o‘g'lining qoni uchun javob talab qilib kelgan ona

sifatida gavdalantiriladi. Adolati ila dunyoga mashhur podshohning bir qo‘lda ro‘mol

bilan bo‘ynidan tutgani va bir qo‘lda yuztanga solingan xaltachaning kampir ixtiyoriga
topshirishi zolning shohga bo‘lgan hurmat va ishonchini yanada orttiradi, alam va
g‘azab bilan aytgan gaplari uchun shohning avf etishini so‘raydi. Shohi G‘oziy bu
kampirni tilla va kumushlar bilan boy giladi-da, unga “Zolizar”, ya'ni “Tilla kampir” deb
lagab qo‘yadi.

Sim kuchidin bo‘lubon simbar,

Xalq lagab aylab anga “Zolizar”[AlisherNavoiy. 1991: 138]

“Xamsa”da tasvirlangan keyingi kampir obrazi “Farhod va Shirin” dostonida
keltirilgan bo‘lib, Alisher Navoiyni “qaddi ikki bukilgan bir makkora bo‘lib, ko‘p
hiylakorlik gilganidan yuzini ajin bosgan, umrida biron marta ham rost gapirmagan,
afsun-u hiyla bilan toshni ham yumshatib mumga aylantiradigan, otaga qizini, o‘g‘ilga
onasini nikohlay oladigan, bir so‘z bilan xonadonlarni vayron qiladigan, istasa, yuzta
Buqgrotni gum qilishga qodir, zulm tig‘ini urib, Farhodga oxshagan pahlavonlarning
ham boshiga yeta oladigan berahm bir badbaxt” [Alisher Navoiy. 2016: 186] kampir
obrazida tasvirlaydi.

Xututi makrdin yuzinda yuz chin,

Tiliga o‘tmayin umrida soz chin.

Chu soz aylab fusun uhiylaishum,

Qo'lida xora yumshab, o‘ylakim mum.

Berib surgach fusunliq mojaroni,

Atog'a qizni, o‘g'ulg‘a anoni [AlisherNavoiy. 1991: 436]

Hisobi yo‘q boyliklar evaziga Farhodning oldiga Xisrav tomonidan yuborilgan
bu makkora kampirning o‘zini toat-ibodat bilan g‘or ichida shug‘ullanib, insonlar bilan
ishi yo‘q, ishqi faqat Xudo ekanligi, Parvizdan so'ng Arman yurti dekuning ham
halovati buzilgani haqidagi yolg‘on gaplari Farhodning ishonchiga kirishi va rahmiga
sabab bo‘ldi. Hiylakor kampirning Mehinbonu va Xisrav o‘rtasidagi yarashuv va
Shirinning Farhod ko‘yida chidayolmay vafot etgani haqidagi xabari Farhodni es-
hushidan ayirdi. Asarda makkora kampir obrazi shunday vogqeliklarning sababchisi
bo‘lgan, umri nayrang, hiyla bilan o‘tadigan, odamiylikni bilmaydigan “odam” sifatida
tasvirlanadi.

“Layli va Majnun” dostonida ham kampir obrazi mavjud bo‘lib, maslahatgo‘y va
mehribon ona timsolida tasvirlanadi. Asarda “Bir kuni bir necha garindosh ayollar uni
(Laylini)ko‘rish uchun kelib, dardini yanada og‘irlashtirib ketdilar: mehmonlardan biri,
qari, hushi kirdi-chiqdi bir kampir qizni xursand qilish maqgsadida bo‘lib o‘tgan
sozlarni aytib yubordi: “Ey gul yuzli qizim, aslo g‘am yema, erta-indin sihhat
topganingda baxting ochilib, barcha murodlaring hosil bo‘ladi, sening yoring bo‘luvchi
yigit senga juda munosib. Dugonalaring hammayoqda sening baxtingni orzu qilib
gapirib yurishibdi”, - deb Laylini quvontirishga intildi [Alisher Navoiy. 2016: 227].

Kim, “G‘am yema, ey guli sumanbar,

Zulfung sochib ul yuz uzra anbar.

Tongla ki yetib zamoni sihhat.

Topsa badaing nishoni sihhat,

Baxt ichra ayon bo‘lub kushoding,

Hosil bo‘lgay bor muroding” [Alisher Navoiy. 1992: 136].

Shuningdek, asarning “Sab’ai sayyor” dostonida ham jonsiz kampir timsoli
keltiriladi. Uchinchi iglim yo‘lidan kelgan musofirning “Sa’d haqidagi hikoya”sida
Sa’dning birinchi qo‘rg‘ondan o‘tib, ikkinchi qal’aga borganida u yerda bir

donishmandni uchratishi, unga Paylaqushakimning bergan maktubini berishi va
uchinchi qal’adagi “zol-kampir” sehrini fosh qilishi kerakligi haqidagi voqelik bayon
etiladi.

Dedi donoki: “Ulki derlar zol,

Zoldek men yasab menul timsol.

Sehrdin tegrasida tor ilapud,

Borcha erur namudu yo‘q mavjud.

Senki ul yon azimat etkungdur,

Chunki darband ichiga yetkungdur.

Zolning ko‘ksiga urub ittisol,

Kiru bo‘l mahram, harimi visol” [AlisherNavoiy. 1992: 252]

Maydonda bir kampir timsoli bo‘lib, uning atrofida bir necha ajdaho og‘zidan o‘t
ochib turardi. Sa’d qo‘rquv bilmay ildam yurib bordi-da, kampir ko‘kragiga zarb bilan
tepdi. Timsol oz yeridan tebranib, keyin butun a’zosi birma-bir to‘kilib tushdi. Uning
ko‘rinishi odamga o‘xshagan bo‘lib, lattalarni bir-biriga yopishtirib yasalgan ekan.
Atrofidagi ajdaholar ham galbaki bo‘lib, og'zidan otilayotgan o‘tlar gizil ipak matolar
ekan[Alisher Navoiy. 2016: 329].

Alisher Navoiy ushbu asar davomida kampir obrazini yaratar ekan, birini adolat
izidan boruvchi, rahmli va shavkatli, yana birini hiylagar va makkor, yana birini
maslahatgo'y va mehribon inson, yana birini esa sehr jam bo‘lgan timsol sifatida
gavdalantiradi. Asarni o‘qish va doimiy tahlil qilib borish obrazlarning ichki va tashqi

olamini to‘g'ri tushunish kabi ko‘nikmalarni shakllantirishga yordam beradi.
Foydalanilgan adabiyotlar:

1. HazapoBa H. Anumep HaBouiHUHT “XaMmMca” acapuja KeJTHUPHUJraH IIaXC HOMJIAPUHUHT
KaxpamMoH ¢ebis-aTBopura aaxiaaopiauru// Acagemuc Peceapu uH 3aycatuonHan CcueHcec. 2021,
1042-6.

2. lOcynoBa A. HaBouli mwxojuja aén cuitmocu. Anuiiep HaBoul afabui Ba WIMUNA MEPOCUHU
yprasuii Macanaaapu. Xankapo KoHpepeHIys MaTepuaiapu. 2023, 192-6.

3. Anmumep HaBouii. Mykammarst acapJsiap TymiaamMu: Ertuayau Tom. - T., 1991. 138-6.

4. Anumep HaBowuii. Xamca. — TomkeHT: AHru acp aBioau, 2016. 186-6.

5. Anuep HaBouid. MykamMman acapiaap TymiaamMu: CakkusuH4u ToM. — T., 1991. 436-6eT.

6. Anuep HaBouil. Mykamman acapJsiap tymiaaMu: Tykku3uH4du ToM. — T., 1992. 136-6.

7. Anumep HaBowuii. MykaMmau acapsiap TyIiaMu: YHUHYH ToM. — TomkeHT: ®aH, 1992. 252-6.

RAMZIY-MAJOZIY OBRAZLAR TA'VILI HAQIDA MULOHAZALAR

Raxmanova Nafisa Azatbekovna
Chirchiq davlat pedagogika universiteti katta o‘qituvchisi
nafisarahmonoval 966 @gmail.com
10.52773 /tsuull.conf.navoiy.2025/QJFN7011

Annotatsiya. XII-XIII asrlardagi turkiy adabiyotda irfoniy tuyg‘ularni tarannum etish
ehtiyoji she’riyatda majoz, ramz, istiora kabi ko‘chimga asoslangan she’riy san’atlarni tasavvuf
aqidalarini bayon qilish vositasiga aylantirdi. Ana’naviy obrazlardan tasavvufiy ramz sifatida
foydalanish boshlandi. Adabiyot ikki oqgimga: haqiqat tariqi va majoz tariqiga bo‘lindi. Haqiqat
tariqi ko‘chimlar vositasida vahdat-i vujud va tavhid masalasini yoritgan bo‘lsa, majoz tariqi
tasavvufiy - falsafiy va ijtimoiy hayot muammolarini ramzlar orqali ifodalay boshladi. Ushbu

